
1. Nalunami kuultisiorfik qassinik sulisoqarpa? Akissutip imarisaata ataani al-

lassimasututut ilusiligaanissaanik ginnuteqaateqarnera erseqqissaatigineqassaaq

a. Sulisut amerlassusaat
Angel Mining (Gold) A/S-imut apeqquteqaateqarnikkut paasissutissiissutiginegarpoq

aatsitassarsiorfimmi maanna sulisut 70-it sulisorinegartut.

Maskinanik atuiffiusumik aamma kemi tunngavialugu suliarinniffiit pilersinnerinut akuer-
sissutigineqarnerannullu kinguaattoortogarnerata kingunerisaanik aatsitassarsiorfik suli
tamakkiisumik tunisassiulinngilaq. Taamaattoq nalinginnaasumik ingerlatsisoqartillugu

110-nik sulisogarnissaa naatsorsuutigineqarpoq.

Angel Mining (Gold) A/S-imi sulisut saniatigut, suliffiit sullissisut aqqutigalugit aatsitas-
sarsiorfimmi inuit 19-it sulipput. Taakkunannga 11 Islandimeersuupput, 5 Kalaallit Nun-

aanneersuullutik, 2 Tuluit Nunaanneersuullutik ataaserlu New Zealandimeersuulluni.

b. Sulisut inunngorfii maannalu najugaqarfii nalunaarsugaasut

Ajoraluartumik piffissap akissuteqarfiusussap iluani sulisut sumi inunngorsimanerannik
paasissutissat pissarsiarineqarsinnaasimanngillat. Paasissutissat taakku sulisitsisunit pi-
gineganngillat, taamaattumik sulisut ataasiakkaat tamaasa sumi inunngorsimanerannik
apersorneqgartariagartussaapput. Sulisunit maanna 70-iusunit inuit 37-t Kalaallit Nunaan-
ni najugaqarput. Paasissutissiissutigineqarpoq inuk ataaseq Nuummi najugaqartoq, ata-
aseq Aasianni, ataaseq Uummannami, 20-t Nanortalimmi 6-llu Qagortumi najugaqartut.
Nunat sinneri kingoqqiffiusut tassaapput Tuluit Nunaat (10), Island (9), Danmark (8),
USA (3), Canada (2) kiisalu Polen (1).

c. Sulisut ataasiakkaat ilinniagartussusaat



Angel Mining (Gold) A/S-ip paasissutissiissutigaa sulisut 8 ilinniagartuujusut, 30-t ilinni-
arsimasuullutik (taakkunannga 7 Kalaallit Nunaanni najugaqarlutik), kiisalu 32-t ilinniarsi-

manngitsuusut (taakkunannga 30-t Kalaallit Nunaanni najugagarlutik).

2. Akileraarutinik akiliisitsiniartarneq kommuninit ingerlanneqarallarmat, sulisut
akileraarutaasigut taamanikkut Nanortalik Kommuneusoq akileraarutitigut gqanoq
isertitagartigaa?

Akileraarutinik A-nik akiliutit akilersinniarnerat kommumit imaluunniit Akileraarutinik
Aqutsisogarfimmit ingerlanneqarsimanera sunniutegarsimanngilaq. Taamaattumik kom-
munit kattussuunnerisa 1. januar 2009-mi atuutilernerat apeqqutit 2-p 3-llu akinerinut

aallaaviginegarpoq.

a. Sulisunit ataasiakkaanit akileraarutitigut isertitat agguaqatigiissillugit ganoq
annertutigippat?

Piffissami april 2004-miit marts 2009 tikillugu Nalunaq Gold Mine A/S tunisassiorpoq,
tamatumalu kingorna aatsitassarsiorfik matuneqarallarluni. Akileraarutinut Aqutsisoqgarfik
sulegatigalugu 2009-mi piffissamut 2004 - 2008-mut akileraarutit annertussusaat naat-
sorsorneqarpoq. Naatsorsuinerit takutippaat inuit akileraarutaasigut katillugit 129,2 mio.
kr. isertinnegarsimasut. Kommunimut akileraarutit (26%), kommuninut ataatsimoorus-
samik akileraarutit (6%) kiisalu nunamut tamarmut akileraarutit (11%) annertussusaasa
agguataarnerat tunngavigalugu, akileraarutinut assigiinngitsunut pinegartunut pingas-

uusunut piffissami pinegartumi agguataarnerat naatsorsorneqarsinnaavoq:

Kommunimut akileraarutit 78,1 mio. kr.
Kommuninut ataatsimoorussamik akileraarutit 18,0 mio. kr.

Nunamut tamarmut akileraarutit 33,1 mio. kr.

Sulisut ataasiakkaat piffissami 2004 — 2008 sumut akileraartartussaasimanerat misissor-
neqarsimanngilaq, taamaattumik kommunimut akileraarutit ilaasa qanoq annertutigisut
Nanortalik Kommunep toggaannartumik pissarsiarisimanerai erseqgissumik ogaatigi-
neqarsinnaanngilaq. Sulisulli amerlanersai Nanortalimmeersuummata, soorlu aamma
suliffeqarfiit sullissisut annerpaartaanni sulisut tamarmik Nanortalik Kommunemut akile-
raartartussaatitaammata, kommunimut akileraarutit 78,1 mio. kr.-iusut amerlaner-

paartaat Nanortalik Kommunimut akiliutiginegarput.

Piffissami pineqartumi agguagatigiissillugu inuit 140 missaat aatsitassarsiorfimmi
sulisorinegarput. Missingiinikkut amerlassusiligaapput, amerlassusaasa ilaatigut ukiumiit
ukiumut ilaatigullu gaammatisiutit malillugit ukiup ilivitsup iluani allanngorartarnerat pis-

sutigalugu. Taamaattumik sulisumut ataatsimut akileraarutitigut isertitat agguaqatigiissil-

lugu annertussusaat naatsorsorneqarsinnaavoq ukiumut 184.000 kr. missaanniittoq.
Taakkunannga 111.600 kr. missaat tassaallutik sulisup ataatsip ukiumut agguaqatigiis-

sillugu kommunimut akileraarutai.

3. Akileraarutinik akiliisitsiniartarnerup qitiusumik allaffeqarfimmit tigunegarnera-
ta kingorna, Nalunami kuultisiorfimmi sulisut akileraarutaannit Kommune Kujalli-

up akileraarutitigut isertitai qanoq annertutigippat?

a. Sulisunit ataasiakkaanit akileraarutitigut isertitat agguagatigiissillugit ganoq an-
nertutigippat?

Akileraarutinut Aqutsisoqarfimmut apeqquteqgarnikkut paasissutissiissutigineqarpoq, uki-
umi akileraarfiusumi 2009-mi akileraarutit A-t katillugit 4.515.004 kr. akiliutiginegarsi-
masut. Taakkunannga 2.770.571 kr. Kommune Kujalliup pisassarai. Akileraarutinut akili-
utit sulisut 62-it akiliutigaat, taakkunannga amerlagisut piffissami sivikitsuinnarmi aatsi-
tassarsiorfimmut attuumassuteqarsimallutik. Tamatuma saniatigut sulisumit ataatsimit
kommunimut allamut akileraartartussaatitaasumit akileraarutitigut isertitsisoqarpoq. Aki-
leraarutitigut isertitat pingaartumik Nalunag Gold Mine A/S-imi sulisut suliffeqarfinnilu
sullissisuni pingaarnerni sulisut akileraarutigaat, piginnittulli nutaat Angel Mining (Gold)

A/S aatsitassarsiorfimmi ikittuinnarnik 2009-mi sulisogarsimapput.

Akileraarutitigut isertitat agguaqatigiissinnerat naatsorsoruminaattussaavoq. 2009-p in-
gerlanerani aatsitassarsiorfik matujartuaarneqarpoq, matugallarneqarluni, ammagqqin-
negarnissaa siunertaralu pilersaarusiortogarluni, atussat nutaat pilersiortorneqarlutik,
akuiagassamik passussivimmik pilersitsineq ilanngullugu. Taamaattumik sulisut assigiin-
ngitsorpassuarnik suliaqartut sulisimapput, Nalunaq Gold Mine A/S-imi Angel Mining
(Gold) A/S-imilu sulisut kiisalu suliffegarfinni sullissisuni amerlagisuni sulisut sulisimallu-
tik. Killiffinnut qulaani taaneqartut arlaannut ataatsimut arlalinnulluunniit attuumassu-
tegartumik suliagarlutik sulisunit, akileraarutitigut isertitat naatsorsornissaat pisariu-
sorujussuussaaq. Taamatut naatsorsuiniaraanni inuit ataasiakkaat akileraarutitigut atu-
garisaat misissorneqartariagarput, ilaatigut ilanngaatit ganoqg annertutiginersut misissor-

negartariaqarluni.

Akileraarutitigut isertitat tamarmiusut qulaani naatsorsorneqartunit amerlanerupput, sulif-
fegarfinnili sullissisuni amerlagisuni sulisut Kalaallit Nunaanni piffinni assigiinngitsorpas-
suarni sulisimammata, akileraarutitigut isertitat ilumut piffissami kuultisiorfimmik sullissi-

nerisa nalaanneersuunersut oqaatigineqarsinnaasarani.

4. Aatsitassat lkummatissallu pillugit inatsimmi ingerlatanilu tamatumunnga at-

tuumassuteqgartunut tunngasuni avatangiisit, silap pissusaa pinngortitamillu iller-

suineq pillugit allassimasoqarpoq. lllersuinissamik piumasaqaat qulaani taaneqgar-

toq innersuussutigalugu Naalakkersuisut aperiniarpakka:

a. Taakkua malinneqgarnerat ganoq ililluni qulakkeernegartarpa?

Aatsitassanik ikummatissanillu ingerlatsinerup Nunatsinnit tigunegarneranut atatillugu,
sulianut aatsitassanut ikummatissanullu tunngasunut atatillugu, Naalagaaffiup Avatangii-
sinik Danmarkimi Misissuisogarfiata (DMU) siunnersuisartuunissaa ukiuni 5-ni atuuttu-
mik isumagatigiissutigineqarpog. llisimasat piffissap taassuma ingerlanerani Pinngortita-
leriffimmut sapinngisaq naapertorlugu nuunneqassapput. Pisariaqartoq paasinarsippat

isumagqatigiissut suli ukiunik tallimanik sivitsorneqarsinnaavoq.

Taamaasiortoqarpat avatangiisinut, silap pissusaanut pinngortitamullu tunngasuni DMU-
p siunnersuisuusarneranik suleriaaseq ukiuni arlalinni atuuttoq ingerlaqgissaaqg. Qinnu-
tegartut avatangiisinik misissuinerinut nalilersuinerinullu DMU nalilersuisuussassaaq,
taakkulu pillugit ogaaseqaateqartassalluni. Suliat saqqummiunnegaraangata ogaa-

seqaatit kaammattuutillu suliareqqinnagit Naalakkersuisunut ingerlateqqinneqartarput.

b. Kikkut nakkutilliisarpat, nakkutilliinerlu ganoq ingerlanneqartarpa?

Aatsitassarsiorfinnik ingerlanneqartunik DMU-p ukiumoortumik avatangiisinik misissui-
artortarnera nalinginnaasumik suleriaasiuvoq, pinngortitami nunami imaanilu ganittumi
avatangiisinut sunniutaasut uuttorsinnaajumallugit misissugassanik katersisoqartarluni.
Tamatuma saniatigut qaammatit pingasukkaat missaannik akuttussuseqartumik Aatsi-
tassanut lkummatissanullu Pisortaqarfik ataavartumik nakkutilliiartortarpoq, avatangiisi-

nullu tunngasunik nalilersuisoqartariaqarpat DMU-mut nalunaaruteqartariuni.

5. Nalunami kuultimik tunisassiorneq Naalakkersuisunit ganoq nakkutigineqarpa?
DMU aamma cyanid atorlugu kuultimik tunisassiornermik immikkut ilisimasallit suleqgati-
galugit tunisassiorfimmut sulisullu piginnaasaannut piumasaqaatit aalajangersagaapput.
Tunisassiorfik aggusti 2010-mi naammassillugu suliarinegarpoq, aamma Aatsitassanut
Ikummatissanullu Pisortaqarfiup taassumalu siunnersortaasa najuunneranni misilittar-
neqarluni. Piginneqatigiiffiup piumasaqaatinik eqqortitsinissaa qulakkeerniarlugu atuuti-
leriartornera tamaat, Aatsitassanut lkummatissanullu Pisortagarfik ataatsimik nakkutilli-
isoqarnermigut najuuttuarpoq. Tamatuma kingorna aatsitassarsiorneq gaammatit pin-
gasut missaannik akuttussuseqartumik misissoriartorneqartassaaq. Pisariaqarnera paa-

sinarsissappat, misissuiartortarnerit akulikinnerulersinneqarsinnaapput.

6. Kuultip piiarneqartup avammullu tunineqgartup nalunaarsorneqarnissaa qulakki-

igaava, tamannalu tamakkiisumik nakkutigineqarpa?

Aatsitassat Ikummatissallu taakkuninngalu ingerlatagarneq pillugit Inatsisartut inatsisaat
nr. 7, 7. december 2009-meersumi § 86 naapertorlugu, aatsitassanut tunngasunik ator-
luaanissamut akuersissummik tunniussinermut atatillugu, saviminissiassaq aningaa-

saqarnerlu pillugit nalunaarusiortarnissamik piumasaqaatit arlaqartut allassimapput.

Akuiagassap peerneqgarneraniit kuultip barretut ililluni tuniniagassatut piareernissaata
tungaanut suleriaatsit aalajangersimasut piumasaqgaataapput. Pingaartumik kuulti an-
nertuumik eqiterulluni akuiagassaq annertuumik kuultitagaleraangat, atortussiassap
kuultitallip nalunaarsornissaanut, togqortarinissaanut, passunnissaanut assartornissaa-
nullu sakkortuunik malittarisassaqarpoq. Taamaasilluni sulisut pingaaruteqartut kisimik
atortussiassanik kuultitagartunik tikitsisinnaapput, sulisullu kisimiillutik eqikkartitaq an-
nertuumik akoqartoq imaluunniit kuulti silvitalik doré iserfigisinnaanngilaat, tamatuma sa-
niatigut atortussiassamik passussineq videokkut nakkutiginegarpoq. Aatsitassarsiorfim-
miit dorémik Schweizimi inaarutaasumik suliarinegartussanngorlugu assartuinermut im-
mikkuullarissunik malittarisassaqarpoq, isumannaallisaanerli pissutigalugu taakku er-

seqqginnerusumik nassuiaatiginegarsinnaanngillat.

Nakkutillinerup alaatsinaanneqgarnerullu ilarujussua imminut nakkutiginermik tunnga-
veqarpoq. Taamaattumik nalunaarusiat assigiinngitsut nassiunneqartassapput, pissutsit
immikkut ittut ataavartumik nalunaarutiginegartassallutik, nalunaarusialli allat gaamma-
tikkaatumik, gaammatit pingasukkaartumik, ukiup affakkaartumik ukiumoortumilluunniit
nassiunnegartussaapput. Peqatigisaanillu Aatsitassanut Ikummatissanullu Pisortagarfik
gaammatit pingasukkaartumik misissuiartortarpoq, suleriaatsit malinneqarnersut malin-
naaffigisarlugu. Naggataagullu suleriaatsit malittarisassallu tamarmik malinneqarnissaat
qulakkeerniarlugu, siunnersuisartut avataaneersut arlaannaannulluunniit attuumassu-
teganngitsut gaammatit pingasukkaartumik misissuiartortarput. Aatsitassarsiorfiup siul-
lermik piginnittuinit pigineqarnerata nalaani arlaannaannulluunniit attuumassuteqann-
gitsumik misissuinermut akisussaasoq suliffeqarfik taannarpiaq, arlaannaannulluunniit

attuumassuteganngitsumik misissuinermut maanna akisussaasuuvoq.

Atorluaanissamut akuersissummi namminermi atugassarititaasunik piumasaqgaatinillu
eqqortitsinnginnerup ajornerpaamik kingunerisinnaavaa akuersissummik arsaarinnin-

neq.

Inussiarnersumik inuulluaqqusilluta

Med venlig hilsen

Inuussutissarsiornermut, Aatsitassanut Ikummatissanullu Naalakkersuisoq

Ove Karl Berthelsen

